
Монгол Улсын Их Хурлын 8 дахь удаагийн сонгуулиар байгуулагдсан 

Улсын Их Хурлын анхдугаар чуулганы Байгаль орчин, хүнс, хөдөө аж ахуйн байнгын хорооны 2020 оны 7 дугаар сарын 09-ний өдөр /Пүрэв гараг/-ийн 

хуралдааны товч тэмдэглэл


Улсын Их Хурлын гишүүн Б.Бейсен ирц, хэлэлцэх асуудлын дарааллыг танилцуулж, хуралдааныг даргалав. 


Хуралдаанд ирвэл зохих 19 гишүүнээс 11 гишүүн ирж, 57.9 хувийн ирцтэйгээр хуралдаан 15 цаг 26 минутад Төрийн ордны “Жанжин Д.Сүхбаатар” танхимд эхлэв. 
Эмнэлгийн чөлөөтэй: Ж.Бат-Эрдэнэ;
Чөлөөтэй: Т.Аубакар, Г.Ганболд;

Тасалсан: Ц.Анандбазар, Д.Өнөрболор, Г.Тэмүүлэн, Ц.Туваан;

Хоцорсон: Г.Дамдинням- 03 минут.


Нэг. Байнгын хорооны даргыг сонгох тухай


Хэлэлцэж буй асуудалтай холбогдуулан Улсын Их Хурлын гишүүн, Улсын Их Хурал дахь Монгол Ардын намын бүлгийн дарга Д.Тогтохсүрэн оролцов.
 
Хуралдаанд Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Н.Наранцогт, зөвлөх Д.Нарантуяа, С.Эрдэнэчимэг, референт Г.Алтанцэцэг, Ц.Рэнцэнтогтох нар байлцав.

Улсын Их Хурлын гишүүн, Улсын Их Хурал дахь Монгол Ардын намын бүлгийн дарга Д.Тогтохсүрэн Улсын Их Хурлын гишүүн Х.Болорчулууныг Байнгын хорооны даргад нэр дэвшүүлж байгаа талаар танилцуулав. 


Танилцуулга болон нэр дэвшигчтэй холбогдуулан Улсын Их Хурлын гишүүдээс асуулт, санал гараагүй болно.

Б.Бейсен: Байгаль орчин, хүнс, хөдөө аж ахуйн байнгын хорооны даргаар Улсын Их Хурлын гишүүн Х.Болорчулууныг сонгохыг дэмжье гэсэн санал хураалт явуулъя.


Зөвшөөрсөн:
9


Татгалзсан:
           3


Бүгд:

         12


75.0 хувийн саналаар дэмжигдлээ. 

Байнгын хорооноос гарах санал, дүгнэлтийг Улсын Их Хурлын гишүүн Г.Мөнхцэцэг Улсын Их Хурлын чуулганы нэгдсэн хуралдаанд танилцуулахаар тогтов. 

Уг асуудлыг 15 цаг 36 минутад хэлэлцэж дуусав.  

Хоёр.Агаарын бохирдлыг бууруулах асуудлын дэд хорооны бүрэлдэхүүний тухай

Хуралдаанд Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Н.Наранцогт, зөвлөх Д.Нарантуяа, С.Эрдэнэчимэг, референт Г.Алтанцэцэг, Ц.Рэнцэнтогтох нар байлцав.


Улсын Их Хурлын гишүүн Б.Бейсен Агаарын бохирдлыг бууруулах асуудлын дэд хорооны бүрэлдэхүүний тухай танилцуулгыг танилцуулав.


Танилцуулгатай холбогдуулан Улсын Их Хурлын гишүүдээс асуулт, санал гараагүй болно.


Б.Бейсен: Агаарын бохирдлыг бууруулах асуудлын дэд хороог Улсын Их Хурлын гишүүн Г.Ганболд, Г.Дамдинням, Б.Саранчимэг, Ц.Туваан, Т.Аубакар нарын бүрэлдэхүүнтэйгээр байгуулахыг дэмжье гэсэн санал хураалт явуулъя.

Зөвшөөрсөн:

10
Татгалзсан:

  2

Бүгд:

    
12

83.3 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Г.Мөнхцэцэг Улсын Их Хурлын чуулганы нэгдсэн хуралдаанд танилцуулахаар тогтов.


Хуралдаан 12 минут үргэлжилж, 19 гишүүнээс 12 гишүүн ирж, 63.2 хувийн ирцтэйгээр 15 цаг 38 минутад өндөрлөв. 
Тэмдэглэлтэй танилцсан:

БАЙГАЛЬ ОРЧИН, ХҮНС, ХӨДӨӨ АЖ АХУЙН 

БАЙНГЫН ХОРООНЫ ХУРАЛДААН ДАРГАЛАГЧ,

УЛСЫН ИХ ХУРЛЫН ГИШҮҮН




Б.БЕЙСЕН

 Тэмдэглэл хөтөлсөн:

 ПРОТОКОЛЫН АЛБАНЫ 
 
 ШИНЖЭЭЧ







П.ОЮУНГЭРЭЛ

МОНГОЛ УЛСЫН ИХ ХУРЛЫН 8 ДАХЬ УДААГИЙН СОНГУУЛИАР БАЙГУУЛАГДСАН УЛСЫН ИХ ХУРЛЫН АНХДУГААР ЧУУЛГАНЫ БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ 2020 ОНЫ 7 ДУГААР САРЫН 09-НИЙ ӨДӨР /ПҮРЭВ ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Б.Бейсен: Байнгын хорооны эрхэм гишүүдийн энэ өдрийн амар амгаланг айлтгая. Байнгын хорооны хуралдааны ирц 57,9 хувьтай бүрдсэн тул 2020 оны 7 дугаар сарын 09-ний өдрийн Байгаль орчин, хүнс, хөдөө аж ахуйн байнгын хорооны хуралдаан нээснийг мэдэгдье.

Монгол Улсын Их Хурлын чуулганы хуралдааны дэгийн тухай хуулийн 11 дүгээр зүйлийн 11.6-д заасны дагуу хуралдааны ирцийг хүрэлцэн ирсэн гишүүн, хүндэтгэн үзэх шалтгаанаар хуралдаанд хүрэлцэн ирээгүй гишүүн, хуралдаан тасалсан гишүүн гэсэн дарааллаар танилцуулна.


Бадмаанямбуугийн Бат-Эрдэнэ 18 дугаар тойрог ирсэн гишүүд, Жадамбын Бат-Эрдэнэ 4 дүгээр тойрог өвчтэй, Жигжидийн Батжаргал 9 дүгээр тойрог, Буланы Бейсен 2 дугаар тойрог, Хаянгаагийн Болорчулуун 7 дугаар тойрог, Наянтайн Ганибал 12 дугаар тойрог, Гомпилдоогийн Мөнхцэцэг 6 дугаар тойрог, Нанзадын Наранбаатар 11 дүгээр тойрог, Батсүхийн Саранчимэг 22 дугаар тойрог, Одонгийн Цогтгэрэл 15 дугаар тойрог, Цэдэндамбын Цэрэнпунцаг 9 дүгээр тойрог, Төмөртогоогийн Энхтүвшин 8 дугаар тойрог. Томилолтоор яваа 2 дугаар тойргийн Телуханы Аубакар юм байна. 


Байнгын хорооны хуралдаанаар хэлэлцэх асуудлыг танилцуулъя. Хэлэлцэх асуудал. 


1 дүгээрт Байгаль орчин, хүнс, хөдөө аж ахуйн байнгын хорооны даргад нэр дэвшүүлэх тухай асуудал.


2 дугаарт  Агаарын бохирдлыг бууруулах асуудлын дэд хорооны бүрэлдэхүүний тухай асуудал.


Хэлэлцэх асуудлын талаар саналтай гишүүн байна уу. Алга байна.


Хэлэлцэх асуудалд саналтай гишүүн байхгүй, асуудлаа батлах уу. Баталъя.


 Байнгын хорооны даргад нэр дэвшүүлэх асуудлаа хэлэлцье.

МАН-ын бүлгээс Байгаль орчин, хүнс, хөдөө аж ахуйн байнгын хорооны даргад нэр дэвшүүлэх санал гарсан байна. Нэр дэвшигчийн талаарх танилцуулгыг Улсын Их Хурал дахь Монгол Ардын намын бүлгийн дарга, Улсын Их Хурлын гишүүн Тогтохсүрэн танилцуулна.

19 дүгээр тойргийн Дамдинням хүрэлцэн ирсэн байна.

Д.Тогтохсүрэн: Баярлалаа. Байгаль орчин, хүнс, хөдөө аж ахуйн байнгын хорооны гишүүдийн өдрийн амгаланг айлтгая. Улсын Их Хурлын бүтцийн байгууллага болох Байгаль орчин, хүнс, хөдөө аж ахуйн байнгын хорооны даргад Улсын Их Хурлын олонх буюу МАН-ын бүлгээс Хаянгаагийн Болорчулуун гишүүний нэрийг дэвшүүлж байна аа.


Болорчулуун гишүүн 1982 онд Дорнод аймгийн 10 жилийн дунд сургууль, 1987 онд Хөдөө аж ахуйн дээд сургуулийн агрономич мэргэжлээр төгссөн. 1987-1990 онд Дорнод аймгийн Ардын депутатын хурлын гүйцэтгэх захиргаанд мэргэжилтэн, 1990-1992 онд Булган суманд агрономич, 1992-1997 онд “Хишиг аж ахуй” компанийн захирал, 1997-2012 онд Дорнод гурил компанийн захирал, 2012-2016 онд Улсын Их Хурлын гишүүн, 2016-2020 онд Улсын Их Хурлын гишүүн, 2019 оноос эхлэн Улсын Их Хурлын Байгаль орчин, хүнс, хөдөө аж ахуйн байнгын хорооны даргаар ажиллаж байгаа. 2020 оноос Улсын Их Хурлын гишүүнээр сонгогдон ажиллаж байна аа.

Ажлынх нь туршлагыг харгалзан үзэж Байгаль орчин, хүнс, хөдөө аж ахуйн байнгын хорооны даргад Хаянгаагийн Болорчулууны нэрийг МАН-ын бүлгээс дэвшүүлж байна. Та бүгдийг хэлэлцэн шийдвэрлэж, дэмжиж өгөхийг хүсье. Баярлалаа.


Б.Бейсен: Байгаль орчин, хүнс, хөдөө аж ахуйн байнгын хорооны даргад нэр дэвшигчээс асуулт асуух гишүүн нэрсээ өгнө үү. Асуулт байхгүй байна.

Байгаль орчин, хүнс, хөдөө аж ахуйн байнгын хорооны даргад нэр дэвшигчтэй холбогдуулан үг хэлэх гишүүн нэрсээ өгнө үү. Байхгүй байна.

Санал хураалт явуулъя. 
Байгаль орчин, хүнс, хөдөө аж ахуйн байнгын хорооны даргад Улсын Их Хурлын гишүүн Хаянгаагийн Болорчулууныг нэр дэвшүүлснийг дэмжье гэсэн томьёоллоор санал хураалт явуулъя. Санал хураалт.

75 хувийн саналаар санал дэмжигдлээ. 

Чуулганы нэгдсэн хуралдаанд Байнгын хорооны санал, дүгнэлтийг илтгэх гишүүнийг томилъё. Г.Мөнхцэцэг гишүүнийг томиллоо.

2 дугаар асуудал. Агаарын бохирдлыг бууруулах асуудлын дэд хорооны бүрэлдэхүүний тухай асуудлыг хэлэлцье.

Агаарын бохирдлыг бууруулах асуудлын дэд хороог Улсын Их Хурлын гишүүн Гочоогийн Ганболд, Гонгорын Дамдинням, Батсүхийн Саранчимэг, Цэвэгдоржийн Туваан, Телуханы Аубакар нарын дэд хорооны бүрэлдэхүүнтэйгээр байгуулах саналтай байна.

Асуулт асуух гишүүн товчлуураа дарна уу. Байхгүй байна. 

Санал хураалт явуулна аа. 

Агаарын бохирдлыг бууруулах асуудлын дэд хороог Улсын Их Хурлын гишүүн Гочоогийн Ганболд, Гонгорын Дамдинням, Батсүхийн Саранчимэг, Цэвэгдоржийн Туваан, Телуханы Аубакар нарын бүрэлдэхүүнтэйгээр байгуулахыг дэмжье гэсэн томьёоллоор санал хураалт явуулъя.

83,3 хувийн саналаар санал дэмжигдлээ.


Чуулганы нэгдсэн хуралдаанд Байнгын хорооны санал, дүгнэлтийг илгэх гишүүнийг томилъё.


Чуулганы нэгдсэн хуралдаанд Байнгын хорооны санал, дүгнэлтийг Мөнхцэцэг гишүүн танилцуулахаар боллоо.


Байгаль орчин, хүнс, хөдөө аж ахуйн байнгын хорооны энэ өдрийн хуралдаанаар хэлэлцэх асуудал дууссан тул Байнгын хорооны хуралдааныг хаасныг мэдэгдье.


Гишүүдэд баярлалаа.

Дууны бичлэгээс буулгасан: 

ПРОТОКОЛЫН АЛБАНЫ 

ШИНЖЭЭЧ

